
 مدیریت او پر اقتصاد یې اغېزې منابع د اوبو په افغانستان کې
 2مجیب الله مجیبپوهنمل ، *1صدیق الله فیضیندوی څېړ

 

 gmail.com1qarisediqullah.faizi@درسآ ، ایمیل یوټ علمي غړ ټانسټی ېنبیولوژي او د کر  کیمیا، د ،علومو اکاډمي د افغانستان د *1
 mujeebmujibullah@yahoo.com، ایمیل آدرس کابل پوهنتون د چاپیریال پوهني پوهنځي د طبیعي زیرمو مدیریت څانګې غړی د 2

 یزلنډ

سرچینه ده. کرنه د اقتصاد ملا  اساسياوبه د هر هېواد د اقتصادي پرمختګ، ټولنیز ثبات او د خلکو د ژوند د کیفیت د ښه والي لپاره 

زیرمو، ځمکې لاندې  اوبو جوړوي او د وګړو لویه برخه د کرنیزو فعالیتونو له لارې خپل عاید تر لاسه کوي، د هېواد د سیندونو تیر

اوبو او موسمي ورښتونو ناسم مدیریت نه یوازې د کرنیزو حاصلاتو کمښت لامل ګرځي، بلکې پر صنعتي ودې، د انرژۍ تولید او د 

د اوبو  :لکه ،د اوبو د مؤثر مدیریت پلي کول، په وروستیو لسیزو کې د اقلیمي بدلونونو، وچکالیو. خوړو پر امنیت مستقیم اغېز کوي

تګلارې کولای  او ورته نور داسې مونه او د سیمه ییزو اوبو سرچینو د عادلانه وېشسیسټو د زېرمه کولو بندونه، د اوبو لګولو عصري 

چې د افغانستان د  شوېهڅه  کې څېړنه یادهښه والي کې مهم رول ولوبوي.  پهشي د افغانستان د اقتصاد پر ودې او د خلکو د ژوند 

د دوامدار اقتصادي ودې او د خوړو د امنیت د  هېوادد څو ، وڅېړل شي وضعیت، ستونزې او ننګونې سنۍیت او اوبو د مدیر

اقتصادي پرمختګ، کرنیزې ودې، د انرژۍ په تولید او د  د افغانستان په ټولنیز د دې څېړنې اهمیت  .ټینګښت لپاره لاره هواره کړي

تحلیلی  -دی. یاده مقاله په توصیفي ید اغېزمن مدیریت پر بنسټیز رول تمرکز شو  پایښت لرونکي انکشاف په تأمینولو کې د اوبو

 .لیکل شوې چې پایلې، وړاندیزونه او مأخذ لرونکې دهتګلاره 

 خوړو امنیت اوبو مدیریت،  د اوبه،  اقلیمي بدلون،  اقتصادي اغېزې،   :کلیدي توري

 سریزه

هېواد د اقتصادي، ټولنیز او چاپېریالي ثبات مهمه ستنه ده. د خوړو تولید، صنعتي پراختیا، عنصر او د هر اساسي اوبه د ژوند 

په کرنیزو  ،د انرژۍ تولید، او د خلکو د ژوند کیفیت ټول د اوبو له مؤثر مدیریت سره نېغ په نېغه تړلي دي. په ځانګړې توګه

و د تولید لپاره اړینې دي، بلکې د خلکو د ورځني ژوند، لکه افغانستان، اوبه نه یوازې د کرنیزو محصولات ؛ ټولنو کې

د افغانستان د جغرافيايي موقعيت له مخې، پنځه اصلي اوبه  .څښاک، او د څارويو د ساتنې لپاره هم حیاتي ارزښت لري

مرستیالان  مرغاب او د شمال( سیندیزې حوزې شتون لري. د دغه اوبه ییزو حوزو -ییزې حوزې ) امو، هلمند، کابل، هیرود 

چې د کرنې او مالدارۍ د ودې لپاره یې لاره هواره کړې ده. که دغه اوبه په سمه  ،د کال په ټولو موسمونو کې ډېرې اوبه لري

توګه مدیریت او کنټرول شي، د هېواد په اقتصادي پرمختګ کې به مرسته وکړي او تر یوه حده به د هېواد اقتصادي ستونزې 

د ورښتونو کمښت، د واورو د زېرمو ژر ویلې کېدل، اوږدمهاله  :د اقلیمي بدلونونو اغېزې لکهله یوې خوا  .هوارې کړي

وچکالۍ، د اوبو موجوده سرچینې زیانمنې کړي دي. له بلې خوا، د زیربنایي پروژو کمښت، د اوبو د زېرمه کولو محدود 

چې د هېواد په ډېرو  ،دلانه وېش د دې لامل شويمونه او د سرچینو ناعاسیسټو مٶثر  ظرفیت، د اوبو د لګولو زاړه او غیر

د نړیوال بانک مرستیال اسمعیل سیراګیلدین د طبیعي زیرمو په چې څنګه  ،سیمو کې د اوبو د کمښت ستونزه جدي شي

ه ب جنګونهه اړه وو، مګر د راتلونکې پیړۍ د دې پیړۍ ډیری جنګونه د تیلو پ"مسلو کې اوسنی پوهه په ګوته کړه هغه وویل: 

 . [1] "د اوبو په اړه وي

خوړو بیې د   کموي،  دې ناکام مدیریت اقتصادي اغېزې پراخې دي. د کرنیزو حاصلاتو کمښت د بزګرانو عاید راد اوبو 

لوړوي، او د خوړو د وارداتو اړتیا ډېروي، چې دا ټول د ملي اقتصاد پر توازن منفي اغېز کوي. په صنعتي سکتور کې د 

د تولید کچه ټیټوي او د پانګونې بهیر ورو کوي. د انرژۍ په برخه کې د اوبو د کمښت له امله د  کافي اوبو نه شتون

  ،انرژۍ د تولید ظرفیت راټیټېږي، چې دا په مستقیم ډول د برېښنا عرضه او د اقتصادي فعالیتونو پر ثبات اغېز کوي هایدرو

مونه، د اوبو د سیسټو رفیت لوړول، د اوبو لګولو عصري ظله همدې کبله، د اوبو مؤثر مدیریت چې پکې د زېرمه کولو 

نه یوازې د افغانستان د اقتصادي ودې لپاره ضروري دی، بلکې د  ،ضایعاتو کمول، د سرچینو عادلانه وېش شامل دي

 [4].خوړو د امنیت، د کلیو د پرمختګ، او د ټولنیز ثبات لپاره هم حیاتي اهمیت لري  

   د ستونزې بیان

ییزه کچه، د اوبو د سرچینو د غیر متوازن او ناقص مدیریت له امله د کرنې لپاره د اوبو د کموالي، د آکوېفر په ملي او سیمه

لانه تخصیص نشتوالي رامنځته شوې ستونزې د افغانستان اقتصادي ثبات، د کمښت، د اوبو د کیفیت تنزل، او د اوبو د عاد 

له تازه اوبو سلنه  ۹۹ د خوړو امنیت، او د ښارونو د ژوند کولو شرایط ته مستقیم ګواښونه دي. د کرنې سکتور چې نږدې

نیو بېړ ې کمښت، او د بزګرانو په عاید ک څخه استفاده کوي، د اوبو د ناسم مدیریت له کبله د حاصلاتو په کمښت، د

انساني اړتیاوو زیاتوالي سره مخ شوی دی. دغه ټولنیز او اقتصادي اغېزې د ملي پراختیا او ثبات لپاره ستر خطرونه 

  ي.جوړو 

په ټوله کې، څېړنه دې پایلې ته رسېږي چې د اوبو د اغېزمن او دوامدار مدیریت لپاره مدغم پالیسۍ، د عصري ټکنالوژۍ 

کولو زیربناوو پراختیا، او د قانوني او اداري چوکاټ پیاوړتیا اړینه ده. که دا اقدامات په عملي ډول پلي  کارول، د زېرمه

شي، کولای شي د کرنې تولید لوړ کړي، د خوړو امنیت ټینګ کړي، اقتصادي ثبات پیاوړی کړي، او د افغانستان د 

لارې که په همغږۍ او تدریجي ډول عملي شي، کولای دا حل  .پایښت لرونکي پرمختګ لپاره مناسب زمینه برابره کړي

شي د اوبو د مدیریت ستونزې راکمې کړي، د کرنې تولید لوړ کړي، د خوړو امنیت ښه کړي، او د افغانستان اقتصادي او 

 .ټولنیز ثبات پیاوړی کړي

  د څېړنې ضرورت

 او د کډوالۍ د اغېزو له امله د خوړو نا سېلابونو کلونو کې د وچکالۍ، ( 2025 -2023 ) په: انساني او بشري اړتیا .1

ښيي چې میلیونونه خلک د خوراکي او  څېړنې، امني او د اوبو اړوند بشري اړتیاوې په افغانستان کې لوړې شوې دي

ثباتۍ او کډوالۍ لامل اوبو اړوند مرستو ته محتاج دي. د اوبو منابع که په سم ډول مدیریت نه شي، د بشري بې

  .ګرځي

و د حاصلاتو کمښت او د بزګران مستيقماا کرنه د افغانستان د کلیوالي اقتصاد بنسټ دی او د اوبو ناسم مدیریت  اړتیا:اقتصادي  .2

د اوبو د اغېزمنې مدیریت د عملي حللارو موندل به اقتصادي ګټې، د عاید د ثبات او د خوړو د تأمین  ، عاید ته زیان رسوي

  .لپاره حیاتي وي

 عصري تخنیکونو پراختیا، او د محليابو ، د ثبتولنو ګاد اوبو د شفافې څارنې، د څا : سیاست جوړونه او عملي تطبیق .3

Water   Users Association  (WUA) ينه د فيجوړښتونو پیاوړتیا تردې دمه لا کا.  

 د څېړنې اهمیت 

اوبه د افغانستان د کرنیز، صنعتي، او ټولنیز پرمختګ لپاره بنسټیزه سرچینه ده. د اوبو سم مدیریت کولی شي د خوړو 

او صنعتي ودې ته لاره هواره کړي. امنیت ټینګ کړي، د کرنیزو حاصلاتو کچه لوړه کړي، د انرژۍ تولید زیات کړي، 

کمزوري، د اقتصادي ودې ټکنی کېدل، د خوړو بیو لوړوالی، او  برعکس، د اوبو ناکاره مدیریت د کرنیزو سکتورونو

 .ثباتي رامنځته کويټولنیز بې

 :په افغانستان کې د اوبو مدیریت ستونزې

. د هېواد د اوبو د سرچینو د شته والي سره سره، د اقلیم په افغانستان کې د اوبو مدیریت له مهمو ملي ننګونو څخه دی

بدلون، کمزورې زیربناوې، د نفوس زیاتوالی او اداري ستونزې د اوبو د اغېزمن مدیریت مخه نیسي. لاندې د اوبو 

 :مدیریت ټولې مهمې ستونزې په علمي او دقیق ډول وړاندې شوي دي

 ستونزې سياسا: په افغانستان کې د اوبو د سرچینو د مدیریت ۱جدول 

 تشریح د اوبو مدیریت ستونزه شمېره

پسې وچکالۍ او د تودوخې لوړوالی، د واورو ژر وېلې کېدل، د بارانونو بې نظمي، پرله (Climate Change) د اقلیم بدلون ۱

 .ناڅاپي سېلابونه د اوبو سرچینې اغېزمنوي

افغانستان څو ځله له سختو وچکالیو سره مخ شوی چې د ځمکې لاندې اوبو کچه یې  پسې وچکاليپرله ۲

 .راټیټه کړې او کرنه یې زیانمنه کړې ده

اوبو ډېره برخه پرته له ذخیرې ګاونډیو هېوادونو ته بهېږي، ځکه د بندونو  ېد باراني او واور  د اوبو د ذخیره کولو د بندونو کمښت ۳

 .او ذخیروي حوضونو شمېر کم دی

د کانالونو او ویالو ډېره برخه زړې او غیرمعیاري دي چې له امله یې د اوبو لویه اندازه ضایع  د اوبو د لېږد زړې شبکې ۴

 .کېږي

 .بزګران سیلابي اوبه خور کاروي چې د اوبو مصرف زیاتوي او موثریت کمويلا هم ډېری  د کرنې دودیزې اوبه خور ۵

د ژورو څاګانو زیات کیندل او بې کنټروله استخراج د اوبو سطحه ښکته کړې ده، په  د ځمکې لاندې اوبو کمېدل ۶

 .ځانګړي ډول په کابل او لویو ښارونو کې

کرنیز کیمیاوي مواد د څښاک اوبه ککړوي او روغتیا ته خطر فاضله اوبه، صنعتي کثافات او  د اوبو ککړتیا ۷

 .پېښوي

 .د ښارونو پراختیا او د نفوس ډېرېدل د څښاک اوبو تقاضا لوړه کړې ده د نفوس چټک زیاتوالی ۸

 .د اوبو د مدیریت ادارو ترمنځ همغږي کمه ده او د قوانینو پلي کول کمزوري دي کمزورې ادارې او حکومتولي ۹

د اوبو د مدیریت په برخه کې د متخصصینو، هایدرولوژستانو او تخنیکي کارکوونکو  مسلکي ظرفیت کمښتد  ۱۰

 .کمښت شته

د باران، سیندونو او ځمکې لاندې اوبو دقیق معلومات او دوامدار څارنیز سیستمونه محدود  د هایدرولوژیکي معلوماتو نشتوالی ۱۱

 .دي

افغانستان ډېری سیندونه له ګاونډیو هېوادونو سره شریک دي او د اوبو د وېش تړونونه د  د سرحدي اوبو ستونزې ۱۲

 .محدود یا نیمګړي دي

 .ناامني د بندونو، کانالونو او د اوبو د پروژو جوړول او ساتنه ستونزمنوي امنیتي ستونزې ۱۳

 .مالي سرچینې نشتهد اوبو د زیربناوو د جوړولو او ساتنې لپاره کافي  د پانګونې کمښت ۱۴

 .د اوبو د سپما او مؤثر مصرف په اړه د خلکو پوهاوی لا هم محدود دی د عامه پوهاوي کمښت ۱۵

ګانو تکیه په ډېرو ښارونو کې د پاکو اوبو رسولو شبکې ناکافي دي او خلک پر شخصي څا ښاري اوبو رسونه ۱۶

 .کوي

د کنټرول او مدیریت سیستمونه محدود دي او هر کال مالي او ځاني د ناڅاپي سېلابونو  د سېلابونو کمزوری مدیریت ۱۷

 .زیانونه رامنځته کېږي

بشپړ او اغېزمن مدیریت لا هم نه دی  (River Basin Management) د سیندیزو حوزو د حوزوي مدیریت نیمګړتیا ۱۸

 .عملي شوی

 .امله د اوبو لویه برخه ضایع کېږيد کانالونو د خرابوالي، تبخیر او لیکېدو له  د اوبو ضایعات ۱۹

 .که څه هم د اوبو قوانین شته، خو عملي پلي کېدل یې له ستونزو سره مخ دي د پالیسیو او قوانینو کمزوری تطبیق ۲۰

 .[6] منبع



 

39 

 

   د څېړنې مبرمیت

د اقلیمي بدلونونو، وچکالیو، د ورښتونو د کمښت، د زیربناوو د کمزورتیا، او د اوبو د ناعادلانه  ود افغانستان اوب

وېش له امله له جدي ګواښونو سره مخ دي. د کرنې سکتور چې د هېواد د ناخالص کورني تولید لویه برخه 

 .جوړوي، تر ټولو زیات د دې ستونزې له اغېزو زیانمنېږي

 :لاندې عواملو څخه سرچینه اخلي د دې څېړنې اړتیا له

 ؛ثباتۍ زیاتوالیاو بې لید اوبو د سرچینو د کموا .1

 ؛د اوبو د زېرمه کولو او مدیریت زیربناوو کموالی .2

 ؛د کرنیزو حاصلاتو د کچې او کیفیت ټیټېدل .3

 ؛د اوبو د کارونې په برخه کې د عصري ټکنالوژیو د نشتون ستونزه .4

 ؛معلوماتو اړتیاکرنیزو متخصصینو لپاره د مستندو  .5

 خې د څېړنې مو 

د اغېزو تحلیل، ترڅو د پایداره اقتصادي  د افغانستان د اوبو مدیریت د اوسني وضعیت ارزونه او پر اقتصاد  .1

 .پرمختګ لپاره حل لارې وړاندې شي

 ؛د افغانستان د اوبو د سرچینو او موجوده مدیریت سیسټمونه تحلیل کول .2

 ؛ټولنیزې پایلې روښانه کول د ناکام اوبو مدیریت اقتصادي او .3

 ؛د کرنې، انرژۍ، او صنعتي سکتورونو کې د اوبو د کمښت اغېزې مستندول .4

       د څېړنې پوښتنې

 د افغانستان د اوبو د سرچینو اوسنی وضعیت څنګه دی؟ .1

 د اوبو موجود مدیریت سیسټمونه څومره اغېزمن دي؟ .2

 د ناکام اوبو مدیریت اقتصادي اغېزې څه دي؟ .3

 کرنیزو حاصلاتو په کمښت او د خوړو په امنیت کې د اوبو رول څه ډول دی؟د  .4

 د اوبو د اغېزمن مدیریت لپاره کومې عملي لارې چارې پلي کېدای شي؟ .5

 مواد او کړندلار

ي او کیفي دواړو طریقو څخه دی، چې پکې له کم (Descriptive–Analytical) تحلیلي –د څېړنې ډول تشریحي

 FAO): ،World کې د دولتي ادارو راپورونه، نړیوالې احصایې لکهد معلوماتو سرچینې پده شوې ده. استفا

Bank،UNDP ) لکه سافتویرونویوي اره له احصعلمي مقالې او څېړنیز راپورونه شامل دي، او د معلوماتو د تحلیل لپا 

SPSS او Excel ګټه اخیستل شوې ده.  

 د اوبو بحران او اقتصادي مقاومت   

    official کال راپور څرګندوي چې په تېرو شلو کلونو کې افغانستان ته د اوبو سکتور ته له لېږدونې تمویلیږدیز ز 2024د 

Development Assistance (ODA)   میلیارد ډالرو ډېر مرسته شوې. سره له دې، د اوبو زېرمه کولو  ۴لارې تر  له

  [3]. کمزوری، مدیریت ستونزې، او د اقلیم بدلون دې هېواد ته جدي ګواښونه رامنځته کړي دي

 د اقلیم بدلون اغېزې پر اوبو سرچینو

تودوخه لوړه شوې، ورښت کم شوی، یخ ته د  ؛د افغانستان اوبو سرچینې تر اغېز لاندې دي ،کتنه ښيي چې یو جامع بیا 

  [9] .شي دا منبع ورک کېدلای  لي، او په لنډ مهال کېړبدلون راو کې وودوخې زیاتوالی د سیندونو په اوبت

 زیانونهاړوند سنجول شوي اقتصادي  لون: د اقلیمي بد (۲) جدول

 .[29]منبع 

نههه څخههه رامنځتههه شههویو طبیعههي پېښههو لههه کبلههه ټههول اقتصههادي زیانونههه د عههادي نو لو پههه افغانسههتان کههې د اقلیمههي بد 

 ۳.۱۰۵میلیونههه ډالههر، او د وچههو کلونههو لپههاره  ۸۶۰ډالههر، د وههدو کلونههو لپههاره میلیونههه  ۵۵۰کلونههو لپههاره شههاوخوا 

رو د ښههه درک لپههاره، د افغانسههتان مههلي اقتصههاد او بههودیجې سره پرتلههه شههمېر شههوي دي. د دې میلیههارد ډالههر اټکههل 

 (GDP) لههه مخههې، د افغانسههتان د ناخههالص کههورني عایههد کههال د پرمختیههایي راپههور ۱۴۰۲ نړیههوال بانههک د شههوي. د

نههه لونو کههړو، د اقلیمههي بههد  میلیههارده ډالههر وه. کههه دا شههمېرې پرتلههه ۳.۱۲میلیههارد ډالههر او بودیجههه یههې  ۱۷.۲۳ارزښههت 

سههلنه  ۲۷.۵۶سههلنه، د وههدو کلونههو لپههاره  ۱۷.۶۲لههه املههه اقتصههادي زیانونههه د عههادي کلونههو پههر مهههال د مههلي بههودیجې 

زیانونه په نورمال کال کې  پېښه

 )دالر (

زیانونه په لانده کال کې 

 )دالر(

 کتنه زیانونه په وچ کال کې )دالر(

 ۱ میلیونه ۱۰۰ میلیونه ۶۰۰ میلیونه ۱۰۰ سېلابونه

 ۱ میلیارده ۳۰ ۰ میلیونه ۳۵۰ وچکالۍ

 ۲ یاردهمیل ۲.۱ ۰ ۰ د اوبو برېښنا

 ۲ میلیارده ۲.۹۳ ۰ ۰ ځنګلونو اور د

 ۳ ۰ میلیونه ۱۰۰ میلیونه ۴۰ ځمک ښویېدنه

 ۳ ۰ میلیونه ۱۵۰ میلیونه ۶۰ واوره ښویېدنه

 ۴ ۰ میلیونه ۱۰ نشته څپې سړې

  نشته نشته نشته ګرمې ځپې

  نشته نشته نشته ږلۍ

  نشته نشته نشته طوفانونهشګلن 

  میلیارده ۳.۱۰۵ میلیارده ۰.۸۴ میلیارده ۰.۵۵ ټول

https://thedocs.worldbank.org/en/doc/126f9684f0c7ff20248c0c7bf45ccccd-0310012024/original/Afghanistan-Development-Update-December-2024-Final.pdf

پرتلههه دا زیانونههه د عههادي کههال لپههاره  GDP سههلنه جههوړوي. د ۹۹.۵۲او د وچههو کلونههو لپههاره یههو حیرانههوونکی رقههم 

 [32].  سلنه کېږي ۱۸.۰۲لنه او د وچو کلونو لپاره س ۵.۳سلنه، د ودو کلونو لپاره  ۳.۲

څنګه چې د اقلیم بحران ژورېږي، د وړاندوینو پر بنسټ، د زیانونو کچه  ؛دا اټکلونه اوسني اقتصادي زیانونه دي. خو لکه

دې ته په کتو چې نړۍ  سناریوګانو، یا بېلابېلوهم لوړېږي. د افغانستان د طبیعي پېښو د زیانونو په اړه د نړیوال بانک راپور د 

ابونو، وچکالیو، واورو او ځمک ښویېدنو سېلابه د ګرموونکو ګازونو د وتلو مخه یو څه ونیسي یا به یې بېخي ونه نیسي، د 

کچې د ګازونو تولیدوونکو سناریوګانو له مخې اټکل دی چې   (SSP5) لوړې او  (SSP4) اټکلونه وړاندې کوي. د منځنۍ

–۷۰۰انستان کې د سیلابونو له امله مرګ ژوبله دوه برابره شي، او د کلني اقتصادي زیان اوسط کچه به د پورې به افغ ۱۴۳۰تر 

 [28]. ي میلیونه ډالرو ترمنځ و  ۸۰۰

د وچکالۍ زیان هم کېدای شي د اورښت د کمېدو، د واورو د چټکې ویلېدا، د اورښت د بڼې بدلون او د تبخیر د  

میلیونو پورې لوړ شي. خو  ۵۰یوه سخت حالت کې، د اغېزمنو شویو کسانو شمېر ممکن تر  زیاتوالي له امله لوړ شي. په

کال لپاره د وچکالۍ اقتصادي زیان اټکل نه دی کړی، ځکه دا محاسبه ډېرې  ۱۴۳۰د سیلابونو پرعکس، نړیوال بانک د 

 [26 ]. ي پېچلتیاوې لر 

رو او ځمک ښویېدنې له امله به کلني اقتصادي زیانونه شاوخوا تر ټولو بده سناریو کې نړیوال بانک اټکلوي چې د واو   

هوایي څپو، ځنګلي اورونو، او د برېښنا د تولید  ېپورې به د سړ  ۱۴۳۰چې تر  کېږيمیلیاردو ډالرو ته ورسیږي. اټکل  ۲۰

 [30]. د ګډوډۍ له امله اقتصادي زیانونه هم د سیلابونو او وچکالیو په څېر لوړ شي

غانستان د طبیعي پېښو د زیانونو پروفایل او د ګواښونو څو اړخیزې ارزونې راپور کې تشریح شوې دي. د د اف ،همداراز

وروستیو کلونو د بڼې او د وچکالۍ د تکرار د پېښېدو پر بنسټ، اټکل دی چې وچ کلونه د ودو او عادي کلونو پرتله ډېر 

لي لاملېدلی شي. له همدې امله د وخت په تېرېدو د اقلیمي بدلون شي. دا په راتلونکو کلونو کې د اقتصادي زیانونو د ډېروا

ټولیز اقتصادي  –آن تر ټولو خوشبین حالت کې  -پورې ۱۴۳۰له کبله اوسط اقتصادي زیانونه هم لوړېږي. اټکل دی چې تر 

ې پکې اقتصادي، دا جدول د نړۍ د راتلونکو ممکنه پرمختیايي لارو لنډیز وړاندې کوي، چچې  .زیانونه ډېر پراخ شي

 [9]. ټولنیز او چاپېریالي اړخونه په مقایسوي ډول ارزول شوي دي

 .سناریوګانو مقایسوي تحلیل  Shared Socioeconomic Pathways (SSPs)  اقتصادي شریکو لارو -: د ټولنیزو)۳  (جدول

 د اقلیم خطر چاپېریالي وضعیت اقتصادي وده  (SSPS) سناریو

SSP1 

 پرمختګ(ر یداپا) 

Sustainability (taking the 

Green Road) 

ښه ساتنه، کم  لوړه او شنه وده ښه

 ککړتیا

 عادلانه او برابر

SSP2 

 () منځنی حالت

Middle of the Road عادي پرمختګ متوسط وضعیت منځنی وده 

SSP3 

 )سیمه ییز رقابت(  

Regional Rivalry (A 

Fragmented World) 

خراب، زبات  کمزورې وده

 تخریب

 ستونزمن او ناپایدار

SSP4 )نابرابري( Inequality ( A Divided 

World) 

نامتوازن )یوازې شتمنو 

 ته ګټه(

 شدید نابرابر متوسط، خو نا برابر

SSP5 )فوسیلي پرمختګ( Fossil-Fueled Development 

(Taking the Highway) 

غیر پر مختللی خو،  ډېر ککړتیا ډېره چټکه وده

 پایدار

. [23] 

 (SSPs) تشریحاقتصادي شریکو لارو سناریوګانې -د ټولنیزو .1

دي چې  چارې سناریوګانې د اقلیمي بدلون په څېړنو کې هغه لارې Shared Socioeconomic Pathways (SSPs): د 

د نړۍ د راتلونکي احتمالي وضعیت بیانوي. دا سناریوګانې ښيي چې د ټولنیزو، اقتصادي او ټکنالوژیکو بدلونونو له مخې 

 .به د شنو خونو ګازونو اخراج، د اقلیم اغېزې، او د تطابق وړتیاوې څنګه بدلې شي

  SSP1  پرمختګپایدار (Sustainability): د پایدار پرمختګ پر لور حرکت کوي. په دې کې نړۍ هغه سناریو ده چې پ

کړې، روغتیا طبیعي سرچینو مؤثره کارونه، د چاپېریال ساتنه، او ټولنیز عدالت ته ځانګړې پاملرنه کېږي. د زدهحالت کې د 

سناریو او نوې ټکنالوژۍ په برخه کې پانګونه ډېره وي، چې پایله یې د ککړتیا کمښت او د اقلیمي خطرونو راکمېدل دي. دا 

 .تر ټولو غوره او دوامدار حالت ګڼل کېږي

SSP2 حالتمنځنی (Middle of the Road):  د اوسني وضعیت دوام ښيي، یعنې نړۍ د پام وړ بدلون پرته خپل عادي

مسیر ته دوام ورکوي. اقتصادي وده او نفوس په منځنۍ کچه زیاتېږي او ټکنالوژیک پرمختګ هم معتدل وي. د 

تر یوې اندازې دوام لري او اقلیمي خطرونه منځني وي. دا سناریو تر ټولو واقعي او عامه سناریو بلل  چاپېریال ستونزې

 .کېږي

SSP3 رقابتییز سیمه (Regional Rivalry) : هغه نړۍ انځهوروي چهې پکهې هېوادونهه پهر ځهان بسهیا کېهږي او نړیوالهه

یاتېږي، او په تعلیم او ټکنالوژۍ کې پانګونه کمه همکاري کمه وي. اقتصادي پرمختګ ورو وي، نفوس په چټکۍ سره ز

 .پذیري لوړېږيوي. د دې له امله د چاپېریال ستونزې زیاتېږي او د اقلیم پر وړاندې د خلکو زیان

     SSP4نابرابري (Inequality) :.یوه نابرابره نړۍ ښيي چې پکې شتمن او غریب ترمنځ واټن ډېر زیات وي 

دې ګټههه اخههلي، خههو بېوزلههه خلههک لههه جههدي سههتونزو سره مههخ پههرمختللي خلههک لههه نههوې ټکنههالوژۍ او اقتصههادي و  

وي. که څه هم پهه پرمختللهو سهیمو کهې چاپېریهال تهر یهوې انهدازې سهاتل کېهږي، خهو بېوزلهه ټهولنې د اقلیمهي بهدلون 

  [12].له شدیدو اغېزو سره مخ وي

 SSP5   فوسیلي سونګ پر بنسټ پرمختګ (Fossil-fueled Development):  پرمختګ سناریو ده د چټک اقتصادي

چې د فوسیلي سونګ )لکه نفت او ګاز( پر زیات استعمال ولاړه ده. په دې حالت کې ټکنالوژي پرمختللې وي او 

عایدات لوړ وي، خو د شنو خونو ګازونو اخراج ډېر زیات وي. دا سناریو د شدید اقلیمي بدلون او چاپېریالي تخریب 

 غلنده کتنه کو:چې لاندې څېړنو ته ده یو ځ  .لامل ګرځي

په پکتیکا ولایت، افغانستان کې د کرنې )کې شوې یوه څېړنه  ۲۰۲۴په  :د پکتیکا کرنیز اوبو مدیریت نوښتګرې طریقې

لپاره د اوبو د مدیریت نوښتګرې طریقې: د دقیق زراعت، د باراني اوبو راټولولو، د فاضله اوبو بیا کارونې، د ور انرژۍ 

پایله کې دا معلومه شوه چې دقیق  ترسره شوې( ییز او سپرې اوبه لګولو سیستمونو یوه څېړنه پر بنسټ کرنې، او د قطره

ایز او سپرې څارنې زراعت، او قطره يزراعت، باران راټولونه، د بیا کارېدونکې اوبو څخه استفاده، عقلاني او خورشید

   [27].   دي طریقې ېمونه د اوبو مدیریت ښه کولو لپاره مٶثر سیسټو 

 Afghanistan Research (AREU) د افغانستان څېړنیز ارزیابۍ واحد :د اوبو سکتوري اصلاحات او کرنیز حاصلات 

and Evaluation Unit   کال د اوبو قانون او د ۲۰۰۹چې د  ،په یوه راپور کې دا تحلیل کړی (IWRM) Integrated 

Water Resources  Management)  بنسټ د اوبو سکتوري اصلاحات څه اغېز پر کرنیزو حاصلاتو درلود. دې  پر

  [22].  اصلاحاتو د اوبو پر منظم مدیریت او کرنیز پرمختګ مثبت اغېز کړی

 -افغانستان د وچکالۍ په اړه د خلکو د پوهاوي او د هغې د ټولنیزو)د په بامیان ولایت کې  :ټولنیز او اقتصادي اغېزې

 ښيي چې وچکالي د کډوالۍ زیاتیدو، د اوبو سرچینو کمښت، عاید را پایلې. ( ترسره شوېیوه څېړنهاقتصادي اغېزو 

 .[19] کاري او شخړو لامل شوی دیل، د خوراک زیات لګښت، بېټیټېد

 زد کند)شمال ختیځ افغانستان کې په: د کندز د سیندیزې حوزې د اوبو سرچینو باندې د اقلیمي بدلون د اغېزو ارزونه

شوې ده. موندنې ښيي چې د باران نمونې بدلیږي، یخ ( سیند حوزې د اوبو سرچینو باندې د اقلیمي بدلون د اغېزو ارزونه

 .[12] او واورې کمېږي، د سېلاب او وچکالۍ خطر زیاتېږي، او اوبه د اړتیاو سره برابرې نه وي

 ،کېدای شي مېنهې کابل د نړۍ لومړنی معاصر پلاز چرسنۍ راپورونه وايي  :د کابل د اوبو وضعیت نږدې انساني بحران 

متره ژوروالي ته راټیټه شوې، که عاجل ګامونه وا نه خیستل شي، ډېر  ۳۰چې له اوبو بې برخې شي. د اوبو ذخیره یې تر 

 [9]. شيمنځته کېدای  ژر دغه انساني بحران را

په افغانستان کې پر خوراکي امنیت او اقتصادي وضعیت د کې )  کې یوه څېړنه ۲۰۲۴په  :  د سیلابونو اغېز پر خوړو امینت

العاده زیان اړولی. د په افغانستان کې د خوراکي امنیت او اقتصادي وضعیت فوق سېلابونهڅرګندوي چې  )سېلابونو اغېزې

یلیون خلک یې اغېز کړی او شاوخوا یو م GDP ٪۴میلیونه ډالر زیان او  ۵۰۰شاوخوا  سېلابونوتېرو دوو لسیزو په ترڅ کې 

 [11].  اغېزمن کړي. د خوراک تولید او عرضه راتلونکو کلونو کې تر خطر لاندې دي

 په افغانستان کې د اوبو سرچینو ته لنډه کتنه

 / groundwater) ( او ځمکنۍ اوبوواورې، چشمې ، کارېزونهافغانستان طبیعي منابع له سطحې اوبو )سیندونه، نهرونه، 

aquifers)  چې د اقلیم بدلون )د وچکالۍ تکرار(؛ د نفوس زیاتوالی او  ،جوړېږي. د تېرو کلونو راپورونه ښييڅخه

او په ځینو  شويسرچینې په ډیرو سیمو کې زیانمنې  مهاله جګړو او مالي کمزورتیا له امله د اوبو ښاري پراختیا؛ او د اوږد

ځمکنۍ اوبو بیړنۍ کمښت او د کیفیت سقوط په بېلابېلو ي او فادې ډېرې استخراج شوې دي. د سطحځایونو کې تر است

  [7]. يد يولایتونو کې ثبت شو 

میلیونه امریکایي ډالره زیان  ۵۴کال د اټکلونو له مخې په افغانستان کې سېلابونه هر کال شاوخوا  ۱۳۹۵د نړیوال بانک د 

چې دا د دغې پېښې ویجاړوونکی توان  میلیونو ډالرو ډېر زیان واړوي، ۵۰۰شي له  کېدای سېلابونهاړوي. شدید 

  [5].   سلنه جوړوي ۲.۹تر  ۰.۳۱دې نږ افغانستان د ناخالص کورني تولید څرګندوي. دا زیان د 

 .د زیانونو نسبي کچه سېلاب: د هر سکټور لپاره د (۱شکل )

 

 
[15]. 

 نځپي. د نړیوال بانک د ګڼ اړخیزې زیاسېلابونه بېلابېلو سکتورونو ته زیان اړوي، او تر ټولو ډېر تجارتي سکتور  

سلنه،  ۱۸.۵سلنه، کرنه  ۳۲.۷سلنه، استوګنځي )کليو او ښارونو کې(  ۴۰ارزونې راپور پر بنسټ، دا برخه د ټول کلني زیان 

سلنه جوړوي. دا وېش ښيي چې د افغانستان  ۲سلنه او روغتیايي مرکزونه  ۷مواصلات )په ځانګړي ډول سړکونه( 

 [16].دي لليره د سېلابونو په وړاندې زیان ګاڅوم سیسټومونهبنسټیز اقتصادي او 

سړکونه، ښوونځي، روغتونونه او د برېښنا د وېش مرکزونه له کاره غورځوي او ورځني ژوند او  :سېلابونه مهم بنسټونه لکه

 ۲۲۵۷شاوخوا  ، نو اقتصادي فعالیتونه زیانمنوي. د بېلګې په ډول که په سلو کلو کې یو ځل پېښېدونکی سېل راشي

  [2]. ښوونځي او زرګونه کورونه له خطر سره مخامخولی شي ۱۱۱روغتیايي مرکزونه،  ۳۷کیلومتره سړکونه، 

سرچینې  بېلابېلېاو کندهار اوبه د هېواد مختلفو برخو ته  ې، امو دریاز د هلمند، کابل، هرات حو  :د اوبو مقدار او توزیع 

هلمند د کتونکې فشار لاندې  ،کابل ؛ې لکهز حو  یېځینې لو ،(لیپس  برابروي، خو د ورښتونو توزیع نامنظم دی )ژمی/

ځینې راپورونه ښيي چې د کابل آکوېفرونه کلنۍ  ،کمول ثبت شوي دي. د کابل د شاوخوا اکوېفرونو د اوبو سطحې را

  [4].ینيوج څخه ډېر زیان بیاځلي د طبیعي تغذیې په مقابل کې له استخرا

، فلزاتو او د انساني فضله موادو مالګېي کانالونه د هونه او سطحڅاو  نهځایو  ځینې د کیفیت ستونزې د ککړتیا سرچینې:

( هم د کیفیت او عرضه لیکي؛ د اوبو د ناقص مدیریت )ناپاکي، درجې، د پایپونو او کانالونو دي له امله ککړ شوي

  [7].یپایلې په توګه، د څښاک د خوندیتوب او د کرنې لپاره د پاکو اوبو شتون محدود دستونزې زیاتې کړې. د 

اوبو اقتصادي ارزښت په اړه به دومره ووایو، که چېرته د افغانستان اوبه په ښه شکل مدیریت او   :اوبو اقتصادي ارزښت

 ېښناوارداتي بر  نورو هېوادونو څخه هېواد تهچې اوس مو د  له محتاجۍ به خلاص شو، دانو د نورو هېوادونو  ،کنټرول شي

د ،  ستونزه په اساسي توګه نه ده حل شوې ېښناانتقال کړې ده او هر کال په میلیاردونه ډالر په مصرف رسوو، خو بیا مو هم د بر

ې ویلی شو که چېرته ټاکل شویو پیسو برسیره د لارې په اوږدو کې وخت نا وخت د لیننو پرېکول بله لویه ستونزه ده، په ټوله ک

 [4].نو یادو ستونزو څخه به تل لپاره بې غمه شو ،خپلې اوبه مهار کړو

د اوبو په مهارولو سره کولی شو د هېواد مختلفو سیمو ته د نهرونو او ویالو په کیندلو سره ټولې هغه  :اوبو کرنیز ارزښت 

او دښتې ابادې ګونه شمال او جنوب لویدیځ ډا اوسه بې ګټې پاتې دي ورڅخه ګټه واخلو، که د زراعتي ځمکې چې تر

کولای شو نړیوال بازار ته د ننه ضرورتونو برسیره به و  د کور د شو، ځان بسیا به د زراعتي تولیداتو له کبله   نږنو مو  شي،

  [32] .کړ وچوو مېوو ترڅنګ تازه مېوې او سبزیجات هم صادر

 سیسټمونه څومره اغېزمن دي؟د اوبو موجود مدیریت   په افغانستان کې

او محلي  (Ministry of Energy Water ) وزارت او انرژي د اوبو، رسمي ادارې ،بنسټيز تشخیص اداره او مدیریت

د ادارې ظرفیت، شفافه ډیټا، او  ،په اوبو کې ښکیل دي. خو NGO ادارې، او همدارنګه د نړیوالو ادارو پروژې او

اوللي تمویل او تخنیکي ملاتړ وروسته( د بین ۲۰۲۱سیاسي بدلونونو )په ځانګړي ډول  . دهد ېدوامداره بودیجه کمزور 

  [20].ی دمهاله پروژو پر تطبیق اغېزې کړې  کې بدلون راغی، چې د اوږد

 Afghanistan) ): لکه)  مدیرت ولود ابو لګ، چک ډمونهد ځینو سیمو لپاره کوچني    :تخنیکي او عملیاتي اغېزمنتیا

Drought Early  (Warning System  AF-DEWS)   پیل شوي؛ او ځینې پروژې  (مخنیوي او خبرتیا لپارهد وچکالي د

  [11].یورکو او کانالونو ترمیم ته وده  اوبولګولو د قطره ای سیسټمونه،

ملي کچه ناسم همغږي لري؛ د اوبو او مدیریت په محلي او  (water rights) ستونزې: پراخې ستونزې شته  د اوبو حقوق

تعرفې او تنظیم د عادلانه تخصیص لپاره مناسبه نه ده؛ او په ډېرو سیمو کې انساني منابع او تخنیکي مهارتونه کافي نه دي. 

  [5].قاعده استخراج لامل کېږيد څاهونو کنټرول او ثبت نشتوالی د بې

او ځینې څېړنیزې هڅې د ښه مدیریت لپاره ګټورې دي، خو  AF-DEWS مثبت بدلونونه د د معلوماتي سیسټم کمزوري/

 ،مثبت پیل دی خو (drought early warning) ثاني ته اړتیا ده. ډیجیټل څارنه د معلوماتو پراخوالي او دوامداره نظر

 [27]. چې په پالیسۍ کې واچول شي شتهاړتیا 

 ؟په افغانستان کې د اوبو ناکام  مدیریت  اغېزې څه کیدای شي 

پایله د کرنیزو حاصلاتو کمښت دی، چې د بزګرانو  شدیدهکرنه او عاید: د اوبو د ناکافي مدیریت یوه په اقتصادي اغېزې 

وبو بیې زیاتول، د مصرفونه )د بېلابېلو سرچینو موندل، د ا اضافي ان رسوي. له حاصلاتو کمښت سرهعاید ته مستقیم زی

لوړېږي. د هېواد په کلیوالي اقتصاد کې چې کرنه حیاتي رول لري، دا د ټولیز اقتصاد لپاره منفي  تېلو لپاره د اوبو لېږد

اغېزې جوړوي. د نړیوالو راپورونو له مخې، په وروستیو کلونو کې د وچکالۍ او اوبو کمښت له امله د خوراکي امنیت 

  .]10 [اندېښنې لا شدت مومي

او صنعتي تولید اغېز: د اوبو کمښت په ځانګړي ډول په پاور  هایدرو /يښنا د انرژۍ او صنعتي برخو اغېزې  د اوبو پر بر

تولید کموي؛ صنعتي واحدونه هم چې اوبو ته يښنا پاور منابع لري )یا کیدای شي ولري( د برهایدرو هغه سیمو کې چې د 

کچه دا د تولید او برېښنا پر عرضه فشار زیاتوي او د اقتصاد پر وړتیا منفي اغېز لري. اړتیا لري اغېزمنېدای شي. په ملي 

  [7] . شواهد ښيي چې د اوبو ناسم مدیریت د انرژي او صنعتي سکتور د ثبات لپاره خطر دی

د کرنههې د کمههوالي سره کههورنۍ عایههد  بېکههاري، کههډوالۍ او ټههولنیز ډولونههه  ،مهالههه اقتصههادي پههایلې ټههولنیزې او اوږد

کمېههږي، د خههوړو امنیههت کمېههږي او دا کیههدای شي داخههلي کههډوالۍ او ټههولنیز فشههارونه ډېههر کههړي؛ پههه عمههومي توګههه 

ثبههاتۍ ګواښههونه لههوړیږي. د وچکههالۍ او غههذایي بحههران د راپورونههو پههه راهها کههې د بشرههي اړتیههاوو د اقتصههادي بې

  [13]. هم لوړیږيزیاتوالی او د مرستو اړتیا 

 د کرنیزو حاصلاتو په کمښت او د خوړو په امنیت کې د اوبو رول 

وده، او د حاصلاتو  هد فصل تولید، تخم ښ د اوبو مقدار او کیفیت مستقیماا  ، میکانیزمونه ،د کرنې محور دي  بواو 

زیاتوي. د اوبو نه شتون د حاصل غي ، او نارو حاصلدوامداره تولید اغېزمنوي. کمې او ناسمې اوبه د تخم د ودې، نباتاتو 

  .]16 [يپه کمښت، د فصل بدلولو سبب کېږ

ټېټولو مهم عوامل  چې په افغانستان کې وروستۍ وچکالۍ او د اوبو کمښت د حاصلاتو را ،نړیوال او ملي څېړنې ښيي

  [20]. یشو  عایدد کموالي سببکورنیو زیانمن د  کروندګر ته ګواښ،وو؛ د خوړو امنیت 

 لارې چارې و  د موثر  مدیریت حل د اوب

ښتو پیلوونکو لاندې مې ګام په ګام عملي او تطبیقي مداخلې راوړي، له کم لګ  ،دا برخه د څېړنې لپاره ډېره حیاتي ده

 پورې. پالیسۍ بدلونونو لو کو سیسټیک حلونو څخه تر 

I. ثبتولزې او استخراج شفاف د اوبو د اندا :(well registry & metering)  نو او حوزو ثبت او د استخراج ګاڅاد

 . )د مثال په توګهرول لريقاعده استخراج مخنيوي کې مهم نو له بېڅاګادا د  ګام دی، علمي  (metering) ارزیابي

GPS [24]یثبت + ساده میترونه(؛ دا یو لومړنی، ارزانه او د پالیسۍ لپاره بنسټیز اقدام د . 

II.  سیسټومونه اي کوچنیو فارمونو کې د قطره آبیارۍ پراخول: د اوبو مصرف کموي او حاصلات زیاتوي. په- قطره ايد

 . [11]ثیر لريأ باندې سیده ت د اوبو سپما او حاصل په ښه والي ۍآبیار  ښیې قطره ايګټور دي. څېړنې 

III. ټولونه را اوبو  د باران:(rainwater harvesting & small reservoirs)   ګاوې، او چني حوضونه، د اوبو ذخیرهکو

ټول سیسټمونه د فصلونو ترمنځ د اوبو د ذخیره او د آکوېفر ریچارج لپاره مرسته کوي. د  د ښارونو لپاره د باران را

د میکانیزمونو اصلاح: د پخوانیو کانالونو لیک   . مصنوعي ریچارج طریقې باید په ښارونو او کلیو کې وکارول شي

  [8]. يد مصارفو په مؤثریت مستقیم اغېز لر  تغییراتو ضایعات کمول، د اوبو رغونه او ا

 ماتااقد عاجلمنځ مهال  .2

حقونو اصلاح: د اوبو د عادلانه تخصیص لپاره د تعرفې جوړښت او تنظیم، په خاصه توګه د  د اوبو تعرفې او بازار

شي  تطبیق کولو لړی ثبتد  بو د حقوقو شفاف قانون او غوښتنه لري؛ همدارنګه د او  هځمکو لپاره چې د اوبو لوړ 

.[5] 

I.  یت(ایز مدیر ډله)محلي اوبو کارونې  :(Water User Associations)  د اوبو کاروونکو اتحادیې چې محلي مدیریت، ساتنه

  [7].شي دی تمامېاو تخصیص محلي کولو کې مرسته کوي. د نړیوالو تجربو له مخې، د اوبو کارونکو ګډې ادارې اغېزمنې 

II. څارنه او هشدار سیسټمونه : AF-DEWS   اوبه او کرنه تعقیب کړي؛ دا باید وچکاليورته ډیټا پلټفارمونه چې  دا او ،

  [12]. شيپالیسۍ او تصمیم نیونه کې مدغم  په

 اوږده مهاله  ستراتیژیک اقدامات .3

ذخیره د اوبو  واورهابونو کنټرول او د ژمي سېلاد  ، مدیریت زېحو اوبو  د لویو ذخایرو او تعدیل پروژو میکانیزم: د 

ییزو اړیکو او سیمه محیطيې ته اړتیا لري او په سیاسي، دا پروژې لوړې پانګ ،دوامدارې سرچینې قوي کولای شي خو

 ].4 [هلمند ساحوي سیاستونو اغېز د کانالونو پروژې او د امو/ په توګه، مثالد  کې هم حساسیت لري. )

په لاندې توګه یې تقسم بندې کوو او هره حوزه یې په بېلا  ،چې د افغانستان اوبه په سیندیزو حوزو وویشو نو، که وغواړو

 :بېل ډول وڅېړو، افغانستان په مجموع کې پنځه حوزې لري چې عبارت دي

کیلو  ۸۰کابل د غرب   ېد افغانستان د اوبو تر ټولو لویه حوزه د هلمند د سیند حوزه ده چ  :حوزه یزهد هلمند سیند - الف

ارغنداب او د غزني کوچني سیندونه یوځای کېږي،   کلا،مترۍ څخه سرچینه اخلي او د لارې په اوږدو کې ورسره موسی 

متره  ۴۵نه تر  ۴۰  اا او بلاخره د ایران په سیستان ایالات کې تویېږي د معلوماتو پربنسټ ایران د یادې حوزې نه تقریب

م ( ۱۹۷۳د اعلیحضرت ظاهرشاه بابا په وخت )  ،ه کوي، که ایران سره د اوبو تړون ته ځیر شو نومکعب پورې اوبه ترلاس

متره مکعبه اوبه پاچا حسن  ۴متره مکعبه اوبه د تړون او  ۲۲کر شوي دي چې ذ یاد تړون ترسره شوی دی په دغه تړون کې 

کر شوي چې کله هم افغانستان یادو ذ ډول  اضحه و تړون کې دا پ  په دغه نیک له مخې ایران سره معاهده کې منلې دي او

اوبو ته اړتیا پیدا کړه پرته له کومې پوښتنې کولای شي په ایران هېواد یادې اوبه وتړي، د دې حوزې اوبه کولای شو په 

ي اسانه توګه مدیریت کړو، هغه داسې که دغه درې بندونه ورغول شي نو د یادې حوزې اوبه به مو مهار او مدیریت کړ 

ستونزو  ېښناچې د دغو بندونو په رغولو سره کولی شو د بر  ه کمال خان بند۳  بخش اباد بند -۲  کجکي بند -۱وي 

او  نو ګاونډي هېوادونه مجبور ،ترڅنګ به د کرنې برخه هم تقویه شي، که افغانستان خپلې اوبه کنټرول او مهار کړي

قوانینو له مخې د اوبو د  ،چې واخليد اوبو نړیوالو قوانینو او اصولو په راا کې د افغانستان اوبه په پیسو  ،مکلف دي چې

په پیسو ( امریکایي سینټه دی، اوس که چېرته افغانستان وغواړي یادې اوبه چې ایران ته ځي ۵۰متر مکعب په ) هر

لاسه کړي، پټه دې پاتې نه وي که چېرته د یاد هېواد سره  ر ګټه تر( میلونه امریکایي ډال۱۳۲) يباا وپلوري نو د کال به تقر

 .[1]نو لومړی باید دتېرو څلور لسزیزو د اضافي اوبو حساب ورسره تصفیه شي ،دغه تړون ترسره کېږي

ه سرچین ځخهد پامیر د غرونو  ، د افغانستان د اوبو دوهمه حوزه د امو د سیند حوزه ده چې :حوزه یزهب: آمو د سیند

کوکچي پنج او کندوز واړه سیندونه یو ځای کېږي، د دغې حوزې اوبه ، اخلي او د لارې په اوږدو کې ورسره د واخان

  [2]. کیلومتره د هېواد په داخل کې بهېږي او بلاخره مرکزي اسیا ته ننوځي او هلته په مصرف رسېږي ۱۱۲۶

ډیوراد فرضیې کرښې له   کابل اوبو حوزه ده، د دې حوزې اوبهد افغانستان د سیند درېمه حوزه د  :ج: د کابل اوبو حوزه 

هلته د کشمیر او پنجاب له سیندونو سره یوځای کېږي او بیا د هند بحر ته تویږي، اوسط ډول د دې  لارې تېرېږې او

پاکستان هېواد میلیارده متره مکعبه اوبه له ډیورنډ فرضیې کرښې ترېږي او  ۲۱،۵حوزې څخه په کال کې خوا او شاه نږدې 

په برخه کې په وړیا توګه ګټه پورته کوي، دغې حوزې د اوبو کنټرول او مهار سره کولای شو په  کرنېاو  ېښناورڅخه د بر

نو حکومت ته پکار ده چې یادې اوبه مدیریت   ،په برخه کې عظیمه استفاده وکړو کرنېستونزه او د  ېښناداخل کې د بر

 .[2] کړي

چهههې د غهههربي حهههوزې پهههه  ،د افغانسهههتان د اوبهههو څلورمهههه حهههوزه د هریهههرود حهههوزه ده ه:د: د هریهههرود حهههوز 

نامهههه ههههم یهههادېږي، د دې حهههوزې سره د لار پهههه اوږدو کهههې بالامرغهههاب او فهههرارود سهههیندونه سره یهههو ځهههای 

 .کېههههههږي او پههههههه پههههههای کههههههې یههههههې اوبههههههه ایههههههران او ترکمسههههههتان هېوادونههههههو کههههههې تههههههویېږي

حههههوزه د شههههمال حههههوزه ده ، چههههې د لارې پههههه اوږدو کههههې د افغانسههههتان د اوبههههو پنځههههه  :ز: شههههمال حههههوزه

ځهههای کېهههږي، د دغهههې حهههوزې اوبهههه د هېهههواد پهههه داخهههل  بلهههخ او سرپهههل سهههیندونه یهههو  ،ورسره شریهههن تګهههاب

کهههې بهېهههږي او ګټهههه ترینهههه اخېسهههتل کېهههږي، یهههاده حهههوزه د سرپهههل، بلهههخ، سهههمنګان، جوزجهههان او د بامیهههانو 

نهههورو حهههوزو پهههه نسهههبت کمهههه ده، سرچینهههه یهههې د ځینهههې سهههیمې پهههه بهههر کهههې نیسيههه او د اوبهههو کچهههه یهههې د 

ههف  هنهههدوکش د غرونهههو لهههړۍ ښهههودل شهههوې ده، د دې حهههوزې اوبهههه د هېهههواد پهههه داخهههل کهههې پهههه مصره

 .[3] رسېږي د کوم ګاونډي هېواد سره شرېکې نه دي

 .که د افغانستان اوبه مهار شي نو لاندې ګټوڅخه به برخمن شو 

 .د برق له ستونزو به خلاص شو ستونزه حل شي اوېښنابندونو په جوړلو به د بر ېښنا: بر -

 .هغه پیسې چې په وارداتي برق مصرفو هغه به وسپمول شي  : اقتصاد -

که چېرته د دغو اوبو څخه نهرونه او ویالې بېلې کړو او هغه دښتې پرې خړوب کړو، چې تر اوسه همداسې شاړې : کرنه  -

 شين نړیوال مارکیټ ته هم صادر آ ضرورت له اندازې زیات شي او پرتې دي، نو کولای شو د زراعت تولیدات مو د 

[5] . 

حساس کرنیزو طریقو لکه د ککړتیا مقاومت تخمونه، د موسم پر  : د اقلیمتطبیق مټسیس يد کرنې عصر  بدلوون اود اقلیم   

چې په یاد جدول کې د ابو اندازو ته  .بنسټ کښت مهالویش، او د اوبو سپما تکنیکونه باید د پراخې پالیسۍ برخه شي

 اشاره شوې.

 

 .کال پورې د هېواد په اوبیزو حوزو کې د سطحي اوبو وړتیاز ( ۲۰۱۶-۲۰۰۷ ): له(۴) جدول

( میلیارده مهتر مکعبهه اټکهل شهوی ۶۶.۳۳ز. کلونو لپاره )  (۲۰۱۶ -۲۰۰۷ )د افغانستان د نوي کېدو وړ اوبو ټول ظرفیت د

( میلیهارده مهتر مکعبهه ۱۷.۱( میلیارده متر مکعبه او د ځمکې لاندې اوبو ذخیهره )۴۹دی چې له هغې څخه سطحي اوبه )

اوي ډوله نهه اټکل شوې ده. له دې چې افغانستان د خپلو اړتیاوو پوره کولو لپاره کافي اوبه لري، مګر د اوبو زېرمې په مس

دي وېشل شوي او یا د کال په اوږدو کې په مساوي ډول د لاسرسۍ وړ نه دي. د اصلي او فرعي سهیندیزو حهوزو تهرمنځ 

جریهان  سهلنه اوبهه ۵۷اوبو ته په لاسرسي کې د پام وړ توپیرونه شته. د آمو سیندیزه حوزه کې د هېواد د ټولهو روانهو اوبهو 

 ۲۳سلنه وګړي ژوند کوي. د ټول هېواد د اوبیزو ځکمو له جملهې  ۱۴ټول نفوس یواځې لري. په یاده حوزه کې د هېواد د 

یزې حوزې کې پرتې دي. د کابهل )انهدوس( اوبه  سلنه په دغې  ۲۹سلنه او د هېواد په کچه د ټولو للمي ځمکو له جملې 

زه حوزه کې د هېهواد پهه کچهه تهر ټولهو سلنه بهېږي. د کابل )اندوس( اوبی ۲۶سیندیزه حوزه کې د هېواد د ټولو روانو اوبو 

آمو کابل هلمند
هریرود او 

مرغاب
شمال

لنهدلاسرسي وړ ټولو سطحي اوبو س ۵۷ ۲۶ 11 ۶ ۲

د ټولو اوبیزو ځمکو سلنه ۲۲ ۲۰ ۳1 11 1۵

د ټولو للمي ځمکو سلنه ۲۹ ۲ ۵ ۲1 ۴۲

د ټول نفوس سلنه 1۲ ۲۵ ۲۹ ۸ 1۲

۵۷

۲۶

11
۶

۲

۲۲ ۲۰

۳1

11
1۵

۲۹

۲
۵

۲1

۴۲

1۲

۲۵
۲۹

۸
1۲

ده، چهې د  سلنه ۲۳سلنه جوړوي. په دغې حوزې کې د اوبیزو کرنیزو ځمکو  ۳۵اوبیزو حوزو ډېر نفوس ژوند کوي چې 

یهزې اوبهه  سلنه په دغهې  ۳هېواد په کچه ډېرې کمې زراعتي ځمکې دي. همدارنګه د هېواد په کچه د ټولو للمي ځمکو 

 حوزې کې پرته ده.

سلنه په  ۱۱کیلو متره په افغانستان کې جریان لري. د هېواد د ټولو روانو اوبو څخه  ۱۱۵۰د هلمند سیندیزه حوزه چې کابو 

سلنه وګړي ژوند کوي. د ټول هېواد له اوبیزو  ۲۹دغه سیندیزه حوزه کې بهېږي. په یاده حوزه کې د هېواد د ټول نفوس 

 .[4]سلنه په دغه سیندیزه حوزه کې پرتې دي  ۵ټولو للمي ځمکو له جملې سلنه او د هېواد په کچه د  ۳۱ځکمو څخه 

سلنه بهېږي، په دې اوبیزه حوزه کې د هېواد د ټول  ۴مرغاب په سیندیزه حوزه کې د هېواد د ټولو روانو اوبو  –د هریرود 

سلنه ده.   ۱۱اوبیزه کرنیزه ځکمهمرغاب اوبیزه حوزه کې ژوند کوي. په دغې حوزې کې  –سلنه وګړي د هریرود  ۸نفوس 

د هېواد د شمال په اوبیزه حوزه کې د روانو اوبو  سلنه په دغه سیندیزه حوزه کې پرته ده. ۲۱للمي ځمکو د هېواد په کچه د ټولو 

وبیزه سلنه وګړي ژوند کوي. په یاده ا ۱۴سلنه دی. په دغې اوبیزې حوزې کې د هېواد په کچه کابو  ۲جریان په کال کې یواځې 

سلنه ته رسېږي. په افغانستان  ۴۲سلنې ته رسېږي او د ټول هېواد په کچه د للمي کرنیزې ځمکې  ۱۵حوزه کې اوبیزه کرنیزه ځکمه 

انډوله دی، چې د کرنیزو ځمکو او مېشتو وګړو اړتیاوې په سمه توګه نه شي پوره کولای، د  کې د اوبو او د کرنیزو ځمکو وېش نا

( سلنه کرنیزه ځمکه په کې پرته ۲۳( سلنه اوبه لري د هېواد يواځې )۵۷و سیندیزه حوزه چې د هېواد د ټولو اوبو )بېلګې په توګه د آم

سلنه للمي ځمکې پکې پرتې دي د هېواد یواځې  ۴۲( سلنه کرنیزه ځکمه او ۱۵عکس د شمال سیندیزه حوزه چې د هېواد )بر ده. 

تر ټولو مهم غرونه چې لوړې څوکې لري د هندوکش او د هغې کوچنۍ څانګې دي، بهېږي. په افغانستان کې پکې ( سلنه اوبه  ۲)

ملي مترو رسېږي. په  ۴۵۰څخه تر  ۲۵۰چې له واورو او یخچالونو ډکې دي. په افغانستان کې د اورښتونو اوسط په کال کې له

د  ،اوبو یوه لویه سرچینه ده چې سالنګونو کې اورښت په کال کې تر زرو ملی مترو پورې رسېږي. د هندوکش مرکزي سیمې د

یزې حوزې له دغو غرونو سرچینه اخلي. په هېواد کې هغه سیمې چې ډېرې اوبه لري کونړ، لغمان، نورستان،  اوبه افغانستان ډېری

ټول  سلنې سیندونو د هندوکش له غرونو سرچينه اخیستې ده . په ۸۰پنجشیر، بدخشان او تخار ولایتونه دي. د افغانستان د اوبو 

 . [30]زیات لوی سیندونه شته ۲۵هېواد کې څو سوه واړه سیندونه او تر 

د افغانستان تر ټولو مهم سیندونه چې له پراخو میدانونو او ځمکو څخه تېرېږي د آمو، هلمند، کابل، اندراب ، کندز، هریرود او  

 مرغاب سیندونه دي.

 ډول بدلون.د هېواد په سیندیزو حوزو کې د اوبو اوسط  : (۵) جدول

د اوبو شتون 

 کې د بدلون

ل. ۱۴۰۹تر 

پورې د 

سلنې په 

 حساب

کې  د اوبو شتون

پورې  . ل ۱۳۹۵

 په حساب سلنې

-۱۳۹۵د 

ل.  ۱۳۰۹

لپاره د اوبو 

شتون د 

میلیارد متر 

مکعب په 

 حساب

 ل. ۱۳۹۵-۱۳۸۷د 

لپاره د اوبو شتون د 

میلیارد متر مکعب په 

 حساب

لپاره د  ل. ۱۳۵۹-۱۳۴۸د 

اوبو شتون د میلیارد متر 

 مکعب په حساب

 

ه سنیدیز 

 حوزه

۲۰٪- ۱۱.۳٪

- 

 کابل ۱۹.۳ ۱۷.۱ ۱۵.۳

۲۱٪- ۱۳.۸٪

- 

 آمو ۲۱.۵ ۱۸.۷ ۱۷.۳

 هلمند ۱۰.۴ ۸.۴ ۷.۱ -۱۹٪ -۳۲٪

 -هریرود  ۳.۴ ۲.۵۳ ۱.۶ -۲۵٪ -۵۲٪

 مرغاب

 شمال ۲.۱ ۲.۲ ۲ +۱.۵٪ -۵٪

 افغانستان د اوبو ټولیز شتون بدلون منځنی

۲۶٪- ۱۳.۵٪

- 

۴۳.۳ ۴۹ ۵۷ 

.[6] 

. کلونو پورې په (۱۳۵۹-۱۳۴۸) له پورتني جدول ته په کتو په وروستیو لسیزو کې د روانو اوبو کچه مخ پر کمېدو ده، چې

سلنه کموالی راغلی دی. په راتلونکو کلونو کې د یاد مقدار د زیاتېدلو  -۱۳.۵منځني ډول د سطحي اوبو په جریان کې 

ل. کال کې د  ۱۳۵۹سلنې ته دغه کچه پورته شي. په افغانستان کې په  -۲۶ل. کال پورې کابو ۱۴۰۹امکان شته ښايي تر 

متر مکعبه اوبه رسېدلې چې  ۷۲ل. کال کې بیا په هېواد کې د هر نفر په سر  ۱۳۹۴رسېدلې په به متر مکعبه او  ۱۴۰هر نفر په سر 

ګرمو سیمو کې د نوې کېدو  په آسیا کې د سړي سر اوبو تر ټولو ټيټه کچه ده. د اقلیمي بدلونو په پایله کې به په ډېرو وچو او نیمه

منځ د اوبو پر سر سیالۍ ډېرې زیاتې شي. د اقلیم  ه به د سکټورونو تروړ سطحي او د ځمکې لاندې اوبه کمې کړي. له دې امل

ز. کال پورې به د افغانستان د اورښت کچه په نسبي ډول ثابته پاتې شي، خو په عام  ۲۱۰۰بدلون اوسنۍ وړاندوینې ښیې چې تر 

ګرځي کوم چې به د اورښت په مرسته ډول د تودوخې درجې زیاتوالی به په ټول هېواد کې د تبخیر او تعرق د زیاتوالي سبب و 

 . [7]جبران نشي. او پایله به یې  اوبو سرچینو ته په لاسرسي او اوبو دوران باندې منفي اغېزې وکړي

 کې د اقتصادي پرمختګ لپاره د اوبو مدیریت افغانستانپه 

ز. کال کې پیل شوي دي، چې د بېلابېلو جګړو له امله پای ته  ۱۹۶۰په افغانستان کې له اوبو څخه د استفادې هڅې په 

ي عصر په تخنیکي او اوبو   یو ځل بیا پرېکړه وکړه، چې د هېواد اسلامي امارت نو کېکلو  تېرو څلورونه رسېدې. په 

درې شتمنۍ اداره کولو او په هېواد کې د ودې او دوامداره پرمختګ سره د هېواد اوبه مدیریت کړي. د دې نانو مو سیسټو 

تللو،  لپاره د افغانستان د اوبو په ځانګړې توګه د روانو اوبو مدیریت د دې سبب ګرځي، چې د بېوزلۍ ختمولو، امنیت را

ی دی چې په هېواد کې ييزې سوکالۍ او په هېواد کې د سوداګرۍ او کرنې د ودې لامل شي. د نېکمرغۍ ځاروغتیا، سیمه

د تلپاتې پراختیا او د اوبو د مدیریت په موخه هر اړخیزې هڅې پیل، یوه هر اړخیزه ستراتیژي جوړه او په دې وروستیو 

کلونو کې د پام وړ لاسته راوړنې لیدل شوې دي، چې تر ټولو وروستۍ یې د کجکي نوی فاز بشپړونه ده. د اوبو په 

ی، د ټولنو صنعتي کېدل، د سړي سر مصرف زیاتوالی او د اقلیم د بدلون ننګونې د دې سرچینو کې کموالی او نشتوال

پېړۍ کې  ۲۱لامل شوې چې په نړۍ د خوږو اوبو په سر د هېوادونو ترمنځ سیالۍ مخ په ډېریدو شي. څېړنې ښیي چې په 

  [10]. پورې تړلی دی د ډېرو هېوادونو امنیت د دوی د اوبو په ستراتېژۍ 

ده توګه لېدل کېږي چې د شلمې پېړۍ له وروستیو لسیزو راهیسې نړیوالو سازمانونو، ملي شرکتونو، نادولتي په څرګن

سازمانونو، ملي او نړیوالو حکومتونو د اوبو د سرچینو مدیریت او کارولو ته ډېره پاملرنه کړې او ورځ تر بلې په ټوله نړۍ 

ځکه چې د هېوادونو پرمختګ په خوږو اوبو پورې تړلی دی. که  دا ،کې د اوبو د مدیریت ارزښت مخ په زیاتېدو دی

چېرې په هېواد کې د شته بندونو ترڅنګ په سیندونو باندې د اوبو بندونه جوړ شي، نه یواځي چې د دغه ارزښتناکه 

 ړي وي.طبیعي زېرمو څخه به مو مؤثره ګټه پورته کړې وي، بلکې په لاندې برخو کې هم ترې په ښه توګه ګټه پورته ک

 . د کرنیزو ځمکو د پرختیا لپاره د ځمکو خړوبول؛ ۱

 . د برېښنا د انرژۍ د تولید لپاره؛ ۲

 لپاره د اوبو ذخیره کول؛ ې. د ځمکو لاندې اوبو د تقو  ۳

 . د سېلابونو د تخریب د شدت کمولو او په بېلابېلو برخو کې د سېلابونو د اوبو څخه ګټه اخېستنې په برخه کې؛ ۴

 سیمه کې د نباتي پوښښ پراخول.. په  ۵

  لکه: حیاتي برخو کې د اوبو له زېرمو څخه په سمه توګه ګټه اخېستلی شوو بېلابېلوپه 

 د اوبو ضایعاتو کمول د عصري اوبو لګولو سیسټمونو په مرسته

  زیات څخه  سلنه ۴۰په اوس وخت کې په افغانستان کې د اوبو د لګولو ډېری سیستمونه دودیز دي، چې د اوبو

 .يکېږضایع 

 يي اوبو لګولود قطره (Drip Irrigation)  او د فشار لاندې سپرې سیسټمونه باید د کرنیزو سیمو لپاره ترویج

 .شي

 [7].  زده کړي یقېګټې او طر سیسټمونو څو د نویو بزګرانو ته د عملي زده کړو ورکشاپونه جوړ شي تر 

 د اوبو ذخیره بندونو او کوچنیو حوضونو جوړول

 ؛په موسم کې د باران او د واورو وېلې کېدونکي اوبه د بندونو او حوضونو له لارې ذخیره شي ميژ  د 

 ؛کموي د کوچنیو او منځنیو بندونو جوړول په ولسوالیو کې د اوبو د کمښت ستونزه ډېره را 

 [9]. د بندونو د خاورې او شګو څخه پاک ساتلو لپاره د دوامداره ساتنې پروګرام جوړ شي  

 اوبو د منصفانه وېش قانوني چوکاټ پیاوړی کولد 

  د اوبو د وېش لپاره باید یو شفاف قانوني چوکاټ جوړ او عملي شي، څو د ولایتونو، ولسوالیو او کلیو ترمنځ د

 ؛اوبو شخړې کمې شي

 د اوبو کاروونکو اتحادیې (Water User Associations)  په کلیو کې جوړې شي چې د وېش او مدیریت

 . [29]په خپله تنظیم کړيچارې 

 پروګرامونه (Reuse) د اوبو د بیا کارونې

  د ښارونو د فاضله اوبو تصفیه کولو فابریکې جوړې شي، تر څو دغه اوبه د کرنې او صنعتي کارونو لپاره بیا

 ؛وکارول شي

 ونه جوړول اړین کابل، هرات او مزار شریف لپاره د فاضله اوبو د تصفیه پایپ لاین ؛د ځینو لويو ښارونو لکه

  [13].دي

 د عامه پوهاوي پراخ کمپاینونه

  د راډیو، تلویزیون، ټولنیزو رسنیو او جوماتونو له لارې د اوبو د سپما او اغېزمن مدیریت په اړه د عامه پوهاوي

 ؛پروګرامونه جوړ شي

 [13]په ښوونځیو کې د اوبو د ارزښت په اړه ځانګړي مضمونونه او درسي پروګرامونه شامل شي . 

 يیزو او نړیوالو همکارۍ پراختیاد سیمه

 ؛د ګاونډیو هېوادونو سره د اوبو د ګډو سرچینو د مدیریت په اړه تړونونه لاسلیک شي 

  د نړیوالو ادارو( لکه FAO  ،UNDP  وا World Bank )[16]څخه د تخنیکي او مالي مرستې جلبول. 

 منځته کول را سیسټمد اوبو د اقتصاد 

 ؛جوړ شي، څو خلک د بې ځایه مصرف څخه ډډه وکړي سیسټمد کارونې لپاره د معقول قیمت  د اوبو 

 ؛کول يد بزګرانو لپاره د ارزانه اوبو د لګولو ټکنالوژۍ سبسایډ 

 پایلې

کتنې کې معلومه شوه، چې اوس هم د هېواد د اوبو په  . په افغانستان کې د اوبو د زېرمو د اوسني وضعیت په شننې او بیا۱

په افغانستان کې په بېلابېلو سیندیزو حوزو کې د برېښنا د انرژۍ د تولید ظرفیت د  مدیریت کې ستونزې او ننګونې شته

چېرته په دغه برخه که  ،اټه برېښنا په یو ساعت کې د تولید توان لريو  میلیونه کیلو ۲.۵مقدماتي سروې له مخې کابو 

 نستان په پرمختګ کې مهم رول لرلی شي.کې سرمایه ګذاری وشي پرته له شک څخه د افغا

د کرنې او مالدارۍ د ودې، پراختیا  د برېښنا په تولید او د سیمې هېوادونو ته د صادرولو په برخه کې پر ځان بسیا کول -۲

وړلو  چې د هېواد د اوبو د مدیریت په پایله کې د بې وزلۍ د له منځه او پیاوړتیا له لارې د فقر او بېکارۍ پر ضد مبارزه

او د هېواد د سړي سر عاید د زیاتوالي له لارې په نړۍ باندې د افغانستان د انحصار کمول، ګاونډیو هېوادونو ته د اوبو د 

د هېواد  جریان د اغېزمن او غوره مدیریت او د لوی مقدار ضایع کېدو مخنیوي له لارې په سیمه کې اقتصادي سوکالي

 وندي کول.او سیمې د چاپیریال ساتنه او بیا ژ 

ه زره تنو وګړو ته د کار زمینه برابر  ۲۵۰په راتلونکې دریو کلونو کې د قوش تېپې کانال په جوړېدلو سره په یاده پروژه کې . ۳

تنه وګړي به په هېواد کې له دغې پروژې  ۱۷۵۰۰۰۰تنه په پام کې ونیسو، نو  7که په منځنۍ کچه په هرې کورنۍ کې  شي

 .شي څخه په مستقیم ډول برخمن

. د دغې څېړنې پر بنسټ معلومه شوه چې د اوبو مدیریت اوس هم د هېواد په اکثره سیمو کې په دودیز ډول دی د اوبو ۴

 په مدیریت کې لا هم ډېر کار ته ضرورت لري چې د مدیریت په پایله یې په هېواد کې د اقتصادي پرمختګ لامل شي.

اخیستلای  ګټېاوبو څخه په بېلابېلو برخو کې . د اورښتونو او سېلابونو د اوبو په مدیریت باندې کولای شو چې له یادو ۵

په پایله کې د ځمکې لاندې اوبه تغذیه او د اسراف مخنوي کېږي چې په دې سره به د خوږو اوبو زېرمې  ،شو چې

 وي  خوندي

سلامي امارت هوډ لري چې د اوبو مدیریت وکړي چې په ټول هېواد کې بېلابېلې . په وروستیو کلونو کې د افغانستان ا۶

وړې او ملي پروژې چې د اوبو لوی او واړه بندونه پکې شامل دي، همدارنګه په بېلابېلو سیمو کې د زراعت لپاره د 

په حاصلاتو کې  اوبو لګونې د څاڅکو سیستمونو څخه ګټه اخیستنه کېږي چې تر ډېر حده اوبه مدیریت کېږي او

 کم کړو. سلنه را۷۰ډېروالی راځي چې په دغه سیستم باندې کولای شو چې د اوبو ضایعات تر 

د اقلیمي بدلون ډېرېدونکو اغېزو د افغانستان اقتصادي او ټولنیزه زیانمنېدا ډېره کړې. د وچکالۍ په کلونو کې د . ۷

رسېږي، چې د هېواد د اقتصادي ثبات وړتیا خورا سلنې  ۱۸افغانستان کلنی زیان د ناخالص کورني عاید تر 

منځته شوې طبیعي پېښې زیربنا، کرنې، او د خلکو ژوندانه ته دروند زیان اړوي،  محدودوي. د اقلیمي بدلون څخه را

 .فقر لا ژوروي، او د خلکو د بېځایه کېدو لاملېږي

میکانیزم جوړول، له نویو تمویلوونکو سره  و مدریتیو منظم د اوبسره له دې ټولو ننګونو، لا هم بدیلې لارې شته. . ۸

پروژو  جلب کړي، د لویو مرستې رارې دي چې کولای شي افغانستان ته ییزه همکارۍ هغه لا مستقیم تعامل، او سیمه 

د باراني اوبو زېرمه کول،  :لکه مؤثرې کړنې عصري، قطره ایی د ابو لګلو ، لپاره یو واحد او منظم پلان آماده کول

مخه  ستوننزولا هم کولای شي د اقتصادي  وچکالۍ سره مطابقت لرونکې کرنه، او د نوې کېدو وړ انرژۍ پراختیا

 .ونیسي

 وړاندیزونه

میګاواټه برېښنا تولیدای شي، اما بدبختانه سره  ۲۳۰۰۰. څرنګه چې څېړنو ښودلې ده په افغانستان کې له اوبو څخه کابو ۱  

شدید کمښت سره مخ ده خو په دې برخه کې تر اوسه کوم مؤثر اقدام ندې ترسره شوی، له دې چې هېواد د برېښنا د 

 ء پردې اړوندو ادارو ته وړاندیز کېږي چې د اوبو په مهارولو او د برېښنا په تولید کې رغنده ګامونه پورته کړي.بنا

کرنیزې ځمکې د اوبو د کمښت او نشتون له په افغانستان کې هر کال کابو تر نیمایې ډېرې  ،. لکه څرنګه چې معلومه ده۲

کبله له کښت څخه پاتې کېږي، سربیره پر دې چې د افغانستان په کافي اندازه اوبه لري نو له همدې امله د کرنې اوبو 

ترڅو له یوې خوا  ،لګولو وزارت ته وړاندېز کېږي چې د سربندونو، بندونو، کانالونو په جوړولو جدي اقدام وکړي

 تر اوبو لاندې راشي ترڅو افغانستان د کرنیزو توکو په برخه کې په ځان بسیا شي. شاړې ځمکې

 ،ه باندې په طویل اودت ډول ځمکې توزیع کړیره . دولت باید د اوبو د مدیریت په پایله کې هېوادوالو ته په اجا۳ 

دولت باید په همدا راز  او د په پرمختګ کې هم مهم رول ولري.چې د کورنۍ تر څنګ د هېوا ،ترڅو وکولای شي

بېلابېلو سیندیزو حوزو کې د برېښنا بندونه جوړ کړي د کورني ضرورت پوره کولو ترڅنګ باید افغانستان د برېښنا د 

 انرژۍ په صادرونکي هېواد بدل شي.



 

55 

 

ولو سیستمونه . د اوبو د سرچینو د ښو کارولو لپاره باید نوې ټکنالوژۍ ته وده ورکړل شي. په دې کې د څاڅکو اوبو لګ۴

 یوو کارول، د اوبو مصرف کنټرولولو لپاره د ځیرکو سیستمونو کارول او د اوبو پاکولو او ذخیره کولو لپاره د نو

 مېتودونو کارول شامل دي.

ه او د اوبو د سرچینو د ساتلو او دوامداره ګټې اخیستنې لپاره، اړین اقدامات باید ترسره شي. په دې کې د اوبو د سرچینو ساتن. ۵

رغونه، د لنده بل ساتنه، د ځمکې لاندې اوبو د سرچینو د مسوولانه کارونې هڅول او د بدیلو اوبو د سرچینو لکه د  بیا

 اورښتونو او سېلابونو مدیریت کول.

ړه کره دقیق . د هېواد د بیارغونې او پرمختګ لپاره لازمه ده چې د اوبو مدیریت وشي. باید په هېواد کې د ټولو اوبو په ا۶       

 ارقام او معلومات راټول شي. همدارنګه دې له ګاونډیو هېوادونو سره د اوبو تړون لاسليک او د اوبو بیه دې معلومه شي.

.  په هېواد کې دې د رزاعت په برخه کې له نوې ټکنالوژۍ څخه په ګټې اخېستنې د اوبو )قطره يي( سیستمونو په ترویج ۷

وشي، چې په یاده برخه کې د اوبو ښه مدیریت وشي او د زراعتي محصولاتو د ښه کولو لپاره کې له بزګرانو سره همکاری 

دې د زراعت سکتور مېکانیزه شي، چې د هېواد په اقتصاد باندې خپل مثبت اثر پرې باسي. دغه ټولې موخې د اوبو په 

 .مدیریت سره لاسته راځي

مأخذ      

احصايې او معلوماتو ملي اداره، د عامه اطلاعاتو ریاست، تخمین ساحات تحت کشت به تفکیک آبی و للمی در  د [1] .

